
BATASUNAREN LEGEZ KANPORATZEA. Kereila kriminala jarriko dio Eusko Jaurlaritzak 
Espainiako Auzitegi Nazionaleko epaile Baltasar Garzoni. Batasunari buruzko 
autoetan prebarikazio delitua egitea leporatzen dio epaileari. 

Eusko Jaurlaritzak kereila kriminala 
aurkeztuko du Baltasar Garzonen aurka 
Epailearen autoek bilera eta manifestazio eskubideak «murrizten» dituztela uste du EAEko Gobernuak 

Javier Balza EAEko Herrizaingo sailburua eta Josu Jon Imaz Eusko Jaurlaritzako bozeramailea, atzoko agerraldian. 

Erredakzioa I GASTEIZ 

Eusko Jaurlaritzak Baltasar 
Garzon Espainiako Auzitegi 
Nazionaleko epailearen aurka
ko kereila kriminala aurkeztea 
erabaki du. Kereila horren oina
rria prebarikazio delitu bat da, 
Batasunaren jardueren etetea 
agintzen zuen autoaren ondo
rioz Garzonek hartutako eraba
kien kontrakoa. Hain justu ere, 
Eusko Jaurlaritzak uste du Gar
zon epaileak bilera eta manifes
tazio eskubideen inguruan har
tutako erabakiak «indarrean da
goen araudiaren legez kontrako 
murrizketa» direla. Era berean, 
Jaurlaritzak uste du epailearen 
erabakiak Giza Eskubideen Eu
ropako Konbentzioak eskubi
deen murrizketei buruz dioena
ren kontra doazela. 

Hala jakinarazi zuen atzo 
Josu Jon Imaz EAEko Gober
nuko bozeramaileak, gobernu 
bileraren osteko prentsaurreko
an. Jaurlaritzaren arabera, Gar
zonen autoak «bidegabeak 
dira, Jaurlaritzaren eskudun
tzak gutxitzen dituzte, eta bilera 
eta manifestazio eskubideen 
murrizketaren hedapen bidega-

bea eta larria bultzatzen dute». 
Hori dela eta, Jaurlaritzak Es
painiako Auzitegi Goreneko Bi
garren salan aurkeztuko du 
epailearen aurkako kereila. 

Imazek azaldu zuenez, Jaur
laritzaren ustetan oinarrizko es
kubideen urraketa «nabarmena 
da», eta «ohiko lege bideetatik 
at egiten ari da». Gainera, «gi
zarte demokratiko batean iritzi 
publiko aske bat eratzeko fun
tsezkoa den eskubide bat ba
besteko indarrean dauden ber
meak» ez direla betetzen salatu 
du Gobernuak. 

Horretaz gainera, Jaurlari
tzak iritzi dio epaileak eraginda
ko «segurtasun juridikorik 
ezak» Herrizaingo Sailari da
gozkion eskumenak «edukirik 
gabe» uzten dituela. Baina hori 
baino «larriago» deritzo Bata
sunaren jarduera eteten duen 
autoaren ondorioak «auzipe
tuak ez dauden eta alderdi ho
rrekin zerikusirik ez duten per
tsona eta taldeei zabaldu izana
ri». Ildo horretan salatzen du 
Garzonek delitua «gizarte osoa
ri» egozten diola, soilik legez 
kanporatzea eta epailearen era
bakiak gaitzesteagatik. 

MURRIZKETAK 

Garzonek dio bilera eta 
manifestazio eskubideen 
aurka hartutako erabakiak 
araudiaren legez kontrako 
murrizketa direla 

Jaurlaritzak salatu du 
autoaren ondorioak 
auzipetuak ez dauden eta 
Batasunarekin loturarik 
ez dutenei zabaldu izana 

«Irudia garbitzeko erabakia» 
Baltasar Garzonek atzo bertan 
hitz egin zuen kereilari buruz, 
Jaurlaritzaren erabakiaz ezin 
duela iritzirik eman adierazteko 
izan bazen ere. 

Eusko Jaurlaritzaren ekime
nak, baina, laster entzun zituen 
lehen kritikak. Horrela, Sozia
lista Abertzaleak taldeko lege
biltzarkide Antton Morcillok 

«irudia garbitzeko erabaki bat 
besterik ez» dela esan zuen. 

Espainiako Gobernua, bestal
de, kereilaren aurka azaldu zen, 
eta ildo horretatik mintzatu zi
ren Raxoi, Michavilla, Acebes, 
Arenas eta Rato ministroak. Ra
xoi presidenteordeak kereila 
«zentzugabea» dela eta Jaurla
ritzaren ekimena «politikoa 
besterik ez» dela adierazi zuen. 

PPk ere kontrako jarrera azal
du zuen. Bere idazkari nagusi 
Javier Arenasek Jaurlaritzaren 
erabakia «akats sakontzat» jo 
zuen; haren hitzetan, erakunde 
politikoak ez daude epaileen 
erabakiak «zuzentzeko». 

PSOEko buruak ere ez datoz 
bat Jaurlaritzaren ekimenare
kin. Hala adierazi zuen alderdi 
horretako Askatasun Publikoen 
eta Autonomien Garapenerako 
idazkari Juan Fernando Lopez 
Aguilarrek, kereila «lekuz kan
po» baitago eta «kaltegarria» 
izango baita, haren aburuz. 

PSE-EEko idazkari nagusi 
Patxi Lopezek kereilak sortu 
duen «egoera larria» aztertzeko 
PSEko legebiltzarkideek bihar 
bilkura egingo dutela jakinarazi 
zuen. Bestalde, «ETA eta Bata-

AZKARRAGAREN SALAKETA 

CGPJk ez du 
Azkarragaren 
salaketa onartu 
Eusko Jaurlaritzako Justizia 
sailburu Joseba Azkarragak 
Baltasar Garzon epailearen 
aurka aurkeztu zuen salaketa 
artxibatzeko erabakia hartu 
du CGPJ Botere Judizialeko 
Kontseilu Nagusiko Batzor
de Iraunkorrak, aipatu Kon
tseiluko iturriek ezagutzera 
eman zutenez. 

Azkarragak hilaren 4an 
aurkeztu zuen aipatu salake
ta CGPJren aurrean; Garzo
nek Batasunaren ekimenak 
bertan behera uzteko hartu
tako erabakiei buruz «bere 
iritzia emateko» eskatu zion 
Azkarragak erakunde judi
zialari. Espainiako Auzitegi 
Nazionaleko epailearen jo
kaerak «nahasmena eta alar
ma» sortzen duela azaldu 
zuen, eta CGPJri «epaileak 
modu zuzenean j ardun deza
ten ere arduratzea» eskatu 
zion. 

Orain, Azkarragak igorri
tako kexuen oinarrian Gar
zonen erabaki judizialak 
daudela ikusi du CGP Jko Ba
tzorde Iraunkorrak, eta, be
raz, horretan sartzeko esku
menik ez duela erabaki du. 
Sailburuaren salaketan Gar
zonek diziplina hausterik 
egin duelako zantzurik ego
nez gero, esku hartuko luke 
CGP Jk, baina ez du horrela
korik ulertu kasu honetan. 

suna judizialki galtzen ari dire
na irabaz dezaten» eragitea le
poratu zion Lopezek Eusko 
Jaurlaritzari. 

IUko koordinatzaile nagusi 
Gaspar Llamazaresek, berriz, 
Eusko Jaurlaritzaren ekimena 
ulertzen duela jakinarazi zuen, 
baina «IUk bi erakundeen arte
ko elkarrizketaren bitartez bide
ratutako irteera bat» nahiago 
lukeela gaineratu zuen. 


